
11
2021 жыл

№-12 (233)
www.turkalemigazetesi.com

КӨКЕЙКЕСТІ

ЖАН-ЖАЌТЫ ДАМУ ҚАЗҰУ – ЖАСТАР ОРДАСЫ

АРМАНСЫЗ АДАМ БОЛМАЙДЫ

Әл-Фараби атындағы Қазақ Ұлттық университетінің студент 
жастары өздерін жан-жақты қырларымен көрсетуден жалығар емес. 
Қайсыбір факультет болмасын өздерін өнерден де, білімнен де, тіпті 
керемет ұйымдастырушылық қабілетімен де көрсетіп, өз ой-өрістерін 
дамыта түсуде. Солардың ішінде, біз физика-техникалық факультеті-
нен болғандықтан, өз факультетіміз жайында, осы тұрғыда, біраз 
ақпарат айтып өтелік. Қазіргі бәсекелестік заманда адамға бір ғана 
мамандықты игеру аздық етеді. Осы тұрғыдан қарағанда біздің 
жастар қатты ойланса керек. Себебі қазіргі студенттерге қарасаң, 
өнерлері бір төбе, мамандықтарына деген құлшынысы бір төбе деп 
айтуға әбден болады. Одан бөлек қоғамдық жұмыстарды да кеңінен 
игеретіндері баршылық. Соның ішінде университетімізде өтілетін 
ғылыми конференцияларға студенттердің белсене атсалысатынын 
айтпай кетпеске болмас. Тек өз оқу орнымызда ғана емес, қалалар 
арасында да бірнеше студенттеріміз ғылыми конференцияларға 
қатысып, жоғарғы орындарды иеленіп келетін жайлары бар. Енді 
факультет ішіндегі өмірге оралайық. Факультет өмірінде біздің 
жастар осыған дейін алған білімдерін нығайтып, шыңдап, бос 
уақыттарында ғылыми үйірмелермен айналысуда. Соның ішінде 
ұстаздарымыз Белисарова Фарида Бексұлтанқызының және Каба-
таева Раушан Сарсембековнаның басшылығымен ұйымдастырылып 
отырған «Thomson Reuters және Scopus» атты ғылыми үйірмені 
айта кетелік. Бұл үйірме арқылы студенттеріміз бірнеше дөңгелек 
үстелдер ұйымдастырып, осы тақырып тұрғысында талқылап, соңғы 
жаңалықтарын айтып, осындай белсенділіктерімен бізді қуантып жа-
тады. 

Біздің жастар ертеңі ғой елімнің,
Қорғанысы мына байтақ жерімнің.
Әлі-ақ даңқын көтереді биікке,
Алаш елі, қазақ дейтін тегінің!
Армандарды орындайды деп білем,
Міне, осы жасқа деген сенімім!
Қорыта келе, біз студент жастардың осылай өсіп келе жатқанына 

қуанамыз және мақтанамыз. Әрбірінің өз салаларында ойып 
аларлықтай орындарының барына мол сеніммен қараймыз. Бос 
уақыттарын қоғамдық жұмыстарға, одан қалса осындай үйірмелерге 
жұмсағаны өскелең ұрпақтың жеткен жетістіктерінің бастауы деп 
білемін. Жастар – біздің болашағымыз екенін осылай дәлелдеумен 
келеді. Бұл, әрине, мақтануға тұрарлықтай жайт емес пе?! 

Жұмағазы Ә.А., Ирсалиев Н.Ш.

Сырлы дала, айлы түн, тұнық аспан,
Не сұрайсың қазағым, мына жастан.
Таң атпай тұра тұрсын дейді біреу,
Қандай жақсы күтеміз мұндай бастан.
Бұл мақалаға мен еш ойланбай кірістім. Себе-

бі бұл тақырып ойыма келгенде кімдер жайлы жа-
зарым да анық еді. Ұлы армандарымның бастауы 
болған ҚазҰУ-да оқығаныма мен бақыттымын. Се-
бебі мен мұнда өз арманымдарымның орындалуы 
үшін күресудемін. Енді мұндағы қысқа уақыттың 
ішіндегі өзгерістерге көз жүгіртсек.

Мен қара шаңырақ Әл-Фараби атындағы Қазақ 
Ұлттық университетінде білім алып жатырмын. 
Осында келгелі бізге өздерінің білімдерін аямай 
төгіп жатқан, ол біздің ұстаздар еді. Жүрегімізден 
ерекше орын алған сол тұлғалар жайында мен 
біраз әңгімемді өрбітпекпін. Бізге әр семестр сайын 
әр кафедраның ұстаздары бір-бір сабақтан беріп 
келеді. Ол тұлғалардан біліммен қатар, біз бойға 
өнегені, тәрбиені, адамгершілік сынды қасиеттің 
бәрін аламыз десек артық айтқаным болмас. 

Адам өз дүниетанымын түрлі кітаптар оқып да-
мытады. Соның ішінде әдеби кітаптарды айтпасқа 
болмас. Біздің қара шаңырақ ҚазҰУ-да да бұл 
жағдай қарастырылған. Ол «Оқуға тиіс 100 кітап». 

Оның ішінде Халық ауыз әдебиетінен бастап, қазіргі 
таңдағы ақын, жазушыларға дейін бар десем 
қателеспеспін. Енді бүгін соның ішіндегі Халық ауыз 
әдебиетіне кеңінен тоқталып өтсем.

Адам өмірінде тәлім-тәрбиенің маңызының зор 
екенін терең түсінген олардың ешқайсысы да осы 
тақырыпты айналып өте алмады. 

Қазақ зиялыларының тәлім-тәрбие беру 
жөніндегі құндылықтары елжандылық, халқы 
үшін адал қызмет ету екенін өз еңбектерінде терең 
түсіндіре алды. Ұлтжандылықтың, елін сүюдің 
ғажайып күш екендігін терең сезінген ежелгі қазақ 
ақын-жыраулары, ойшылдары өз шығармаларына 
осы тақырыпты үнемі арқау етті, көп көңіл бөліп, 
халықты елі үшін жанын жеда етуге, жастарды 
елжандылық рухта тәрбиелеуге баса көңіл бөледі. 

Сөзімнің жалғасы ретінде мына бір өлең жолда-
рын сол тұлғаларға арнағым келеді.

Үйреттіңіз мына бізге бәрін де,
Бұл өмірдің ғажап сондай сәнін де.
Қоса оған жалықпай еш айттыңыз
Бөледіңіз бізге білім нәрін де! – деп өз сөзімді 

қорытындыламақпын.

Көшербаев Н.К., Махметалы Б.Ү.

Үйреттіңіз мына бізге бәрін де,
Бұл өмірдің ғажап сондай сәнін де.
Қоса оған жалықпай еш айттыңыз
Бөледіңіз бізге білім нәрін де!
Бұл мақалаға мен еш ойланбай кірістім. Себебі бұл 

тақырып ойыма келгенде кімдер жайлы жазарым да 
анық еді. Ол әрине, біздің аяулы ұстаздарымыз.

Мен қара шаңырақ Әл-Фараби атындағы Қазақ 
Ұлттық университетінде білім алып жатырмын. Осында 
келгелі бізге өздерінің білімдерін аямай төгіп жатқан, 
ол біздің ұстаздар еді. Жүрегімізден ерекше орын алған 
сол тұлғалар жайында мен біраз әңгімемді өрбітпекпін. 
ҚазҰУ-дың физика-техникалық факультетінің ұстаздары 
бұл орынның басын бастамақ. Неге десеңіз? Бізге 
әр семестр сайын осы кафедраның ұстаздары бір-
бір сабақтан беріп келеді. Ол тұлғалардан біліммен 
қатар, біз бойға өнегені, тәрбиені, адамгершілік сынды 
қасиеттің бәрін аламыз десек артық айтқаным болмас. 
Сөзімнің жалғасы ретінде мына бір өлең жолдарын сол 
тұлғаларға арнағым келеді.

Бұл кафедра сонымен қоса бірнеше жобалар-
мен айналысады. Робот жасау, Атом жобасы, Жал-
пы салыстырмалық теориясы және тағы да басқа 
тақырыптар бойынша көкейде жүрген сұрақтарды 
осындағы кез келген кісіге айтсаңыз қол ұшын берері 
хақ. Бұл кісілерге қатысты айтылатын әңгіме өте көп. 
Себебі алдыға қойған мақсат, аңсаған арманға ба-

рар жол осы ұстаздардың қолдауымен келді десем 
қателескенім емес. 

ҚазҰУ – жастарымның мекені екен,
Келгенде жарқырайды, бүгін көктем.
Келбеті, ұстаздары, студенттер
Қызығарлық бейне бар, мұнда неткен!
Адам дүние есігін ашқан сәттен бастап, түрлі 

кезеңдерден өтеді. Әрине, бірінші балалық кез, тәтті 
шақ. Одан кейін жастық шақ. Ол кезде өмірдің қайнаған 
кезеңі болар. Себебі бойыңда күш-жігер бар. Міне, 
біздің Қазақ Ұлттық университетінің студенттері де 
осы жастық шақтың қызығында қазір. Бірақ біз оларға 
ол қызыққа ерімей, білім алып, еңбек ету керектігін 
үйретудеміз. Себебі жастық шақ көзді ашып-жұмғанша 
өтеді де шығады. Сол үшін бұл уақытта өзіңе керектігінің 
барлығын үйреніп алған жөн. Өзің қай жақты қалайсың, 
кейінгі өмірің сол жаққа қарай бұрылары сөзсіз. 
Егер сен қызық қуып қыдырып жүрсең, кейін сол 
қыдырғаныңның жемісін жейсің, егер еңбек етіп, білім 
алып, өз ісіңмен айналыссаң ертеңгі күн сол еңбектің 
нанын жейсің. Сол үшін осы сәттен бастап ойланып, бір 
шешімге келген жөн. Міне, осыны біз шәкірттеріміздің 
миына құйып келеміз. Олардың жақсы болғаны бізге 
мақтаныш, бізге қуаныш емес пе?! Сол үшін әрбір жа-
сты осылай тәрбиелеуге тырысамыз.

Сансызбай А.Е., Сламхан Н.М.

Студенттер белсенді боп бастады,
Ұстаздары барлығында қоштады.
Бітіргенде мықты маман шығатын
Ол әрине, ҚазҰУ-ның жастары!
«Бұрынғы заманнан бері қазақ атамыз «Білекті бірді, білімді 

мыңды жығады» деген сөз қалдырған. Қазақтың бұл мақалының өзі 
бүгінгі күні айрықша мәнге ие болып отыр. Бұл заман білекке емес, 
білімге сенетін заман. Заманауи әлемде елдің қуаты, ең алдымен, 
білім мен ғылымда болатын уақытқа келдік. Сол білімді қажетке, 
тұрмыс игілігіне жарата білуімізбен ғана бағаланады. Инемен құдық 
қазғандай, қиын күрделі, орасан қажыр-қайрат пен ерік-жігерді талап 
ететін білімсіз өмір тұл», – деп атап өтті Елбасы.

«Жастар – болашаққа апаратын алтын көпір» дейді дана 
халқымыз. Әрбір өскелең ұрпақ жеке қабілетіне және кәсіби білімі-
не сай қоғамымызда өз орнын табуы қажет. Біздің әлеуметтік-
экономикалық даму жолындағы қарқынымыз, жастардың қоғамдық-
саяси өмірдегі ұстанымына, олардың ертеңгі күнге деген сенімі мен 
белсенділігіне тікелей байланысты. Ендігі кезекте тәрбие мазмұны мен 
жастарды тәрбиелеу ісі олардың дүниетанымын қалыптастыру және 
ақпараттық-саяси мәдениетін көтеруге баса көңіл аударуға тиіспіз.

Әрбір қазақ жастары өздерін ұлтжандымын деп ұғынып, өн бой-
ларында ұлттық намысын жоғары қою керек. Еліміздің бейбітшілік 
аспанында қазақ жастары тәуелсіз елдің айқын мақсаттарымен жі-
герленіп, тек қана алға ұмтылуға жұмыс жасаймыз. Ел сенімін, үмітін 
ақтау – жастардың қолында.

Жастарға патриоттық тәрбие берудің бағдарлы идеяларын Елба-
сы Н.Ә.Назарбаевтың «Қазақстан – 2030» атты еңбегінің «Қазақстан 
мұраты» деп аталатын бөлімінде: «…Біздің балаларымыз бен не-
мерелеріміз… бабаларының игі дәстүрін сақтай отырып қазіргі 
заманғы нарықтық экономика жағдайында жұмыс істеуге даяр бо-
лады. Қашанда, болашағын алыстан бағамдайтын қазақ «қыстың 
қамын жаз ойла» демеуші ме еді… Ендеше, Қазақстанның жарқын 
болашағы үшін қандай да бір іс тындыруға міндетті екенімізді естен 
шығармайық! Сонымен қоса, тағы бір айта кетерлік жағдай бүгінгі 
таңда қара шаңырақ ҚазҰУ студенттерінен өзіміздің күтер үмітіміз 
орасан зор. Себебі олардың бойындағы қайсарлықты, шабытты, 
ұмтылысты көргенде, осы жастар біразды таңқалдырар адам болады 
дейміз.

Оңалбек Н.М., Орынбасар Н.С.

БІЗДІҢ АЛТЫН КӨПІР

Рухани дамуға байланысты көптеп айтып жа-
тырмыз. Бірақ осы тұста «Рухани жаңғыру» деген 
сөзді көбіміз ұға бермейміз. Осы сұраққа бүгін жа-
уап беріп көрелік.

Қара шаңырақ ҚазҰУ-да «Рухани жаңғыру» 
шеңберінде бірнеше іс-шараларды өткізу әдетке 
айналған құбылыс. Себебі күнделікті жастардың 
дамуы, өркендеуі, сандық технологияға деген 
қызығушылығы, осының бәрі Рухани жаңғыруға 
алып келеді. 

Кеше Елбасы Н.Ә.Назарбаевтың бір  сұхбатын 
тыңдап отырып, «Рухани жаңғыруға» кере-
мет анықтама алғандай болдым. Онда Рухани 
жаңғыруды былайша бейнелейді «Біздің жастардың 
бізден қарағанда әлеуметтік желіні, түрлі сайттар 
мен қажетті мәліметтерді игеруі жылдамдап ба-
рады. Күннен-күнге даму үстіндегі жастар «Рухани 
жаңғыру» үстінде емес пе?! 

Рухани жаңғыру – қазақстандықтардың салт-
санасы мен дүниетанымын өзгертетін қозғаушы 
күш. Елбасы Нұрcұлтан Назарбаевтың мақаласын 
оқып шығып, осындай ой түйдім. Оның айтуын-

ша, бұл ұлттық құндылықтарымызды ұмытпай, 
жаһандық жаңашылдыққа жетелейтін жол. Қазіргі 
қоғам көзқарасы қалыптасқан зерделі де, зерек 
тұлға тәрбиелеуі тиіс. Ол үшін ілім-білімге ұмтылып, 
жан-жақты жетілген жөн.

Жоғарыдағы жолдар бізге жастардың тұрақты 
дамуы қажеттігін айтады. Қазіргі таңда, біздің жа-
стар бұл тұрғыда өте кең ойланатыны, тұрақты 
даму үстінде екендігі бізді қуантады. Ойын-сауық 
орталықтарына қарағанда кофеханаларда ноут-
буктарын қолдарына алып, кітаптарын қолтықтап, 
дәптерлеріне бір нәрсені түртіп отыратын жастарды 
соңғы күндері көп кездестіретін болдық. Бұл да бол-
са, біздің даму үстінде екендігімізді, жастардың біздің 
болашаққа үлкен пайдасы тиетіндігін көрсетеді. 

Сөзімді қорыта келе, «Еңбектің наны тәтті» деп, 
жастарды еңбектенуге, білім іздеуге шақырамын. 
Өзіңізді кешегі өзіңізбен салыстырыңыз. Конкурент-
тік ұғымды жойып, өзіңізбен күресіңіз. Сонда сізде 
сіз ойлағаннан да үлкен нәтиже болады.

